
I1-Qorti,

Rat ir-rikors guramentat ipprezentat fit-28 ta” April 2010 li
permezz tieghu l-atturi ppremettew:

[lli Carmelo Gauci, li jigi missier I-attrici Doris Gauci, kellu
b’titolu ta’ gbiela raba I-Wardija, limiti ta> San Pawl il-
Bahar;

Ili l-istess Carmelo Gauci, ikkon¢eda u espressament
ippermetta lill-attur sabiex fug din r-raba huwa jibni garaxx
u kamra a spejjez ta’ dan tal-ahhar, bil-kundizzjonijiet illi I-
attur jibga’ juzahom ghall-iskopijiet tieghu tul hajtu jew
sakemm irid huwa, b’ac¢ess minn moghdija;

[li di fatti I-attur bena I-garaxx u I-kamra u baga’ juzahom u
jgawdihom ghall-perjodu ta’ madwar (15) hmistax-il sena;

I1li missier I-atturi, u senjatament I-imsemmi Carmelo Gauci
miet nhar il-15 ta’ Marzu 1996;

lli nhar il-11 ta’ Gunju 1996, gie ppubblikat att notarili bejn
il-konvenuti u i permess tieghu I-konvenuti Gauci u
Chetcuti rrinunzjaw ghal certi drittijiet fugq l-imsemmi
garaxx u kamra a favur tal-konvenuti Camilleri u dana ad
insaputa tal-atturi li ghaldagstant gew imfixkla fl-ezercizzju
tat-tgawdija tad-drittijiet taghhom;

Illi in forza tal-istess kuntratt, l-atturi gew spoljati mid-
drittijiet taghhom li jibgqghu juzaw I-imsemmi garaxx u
kamra u li jghaddu mill-moghdija succitata. Ghalhekk huma
istitwew proceduri gudizzjarji fil-konfront tal-konvenuti
odjerni Gauci u Chetcuti fil-Prim> Awla tal-Qorti Civili

Citazzjoni Numru 2532/1996/1, u li permezz taghhom huwa
talab lill-Onorabbli Qorti:

I.  Tiddikjara u tiddeciedi illi I-konvenuti kkommettew
spoll a dannu tal-attur bil-pubblikazzjoni tal-att notarili
tal-11 ta’ Gunju 1996 li ghalih sar riferiment billi
nehhewlu l-uzu tal-garage u tal-kamra u d-dritt li
jghaddi ghalihom;

i. Li jigi spurgat I-ispoll billi l-attur jista’ jibga’ juza I-
garage u l-kamra u l-a¢cess ghalihom u dana fi zmien
gasir u perentorju li jigi iffissat mill-Qorti;

Ili fis-sentenza taghha tad-9 ta’ Frar 2005 (kopja annessa u
mmarkata bhala Dok ‘A’), li ghaddiet in gudikat, il-Prim’
Awla tal-Qorti Civili ddecidiet il-kawza billi lagghet “I-
ewwel talba artrici limitatament ghall-garage u ghall-
mog#dija u ddikjarat illi I-konvenuti kkommetew spoll a
dannu tal-attur bil-pubblikazzjoni tal-att notarili tal-11 ta’
Gunju 1992 billi neasewlu l-uzu tal-garage u l-access
ghalih”;

Ili rigward it-tieni talba, madankollu, I-Prim’ Awla tal-Qorti
Civili astjeniet milli tiehu konjizzjoni taghha stante illi I-bini
in kwistjoni, fid-data tas-sentenza, ma kienx ghadu jezisti;

[ infatti fil-mori tas-smigh tal-kawza b’Citazzjoni Numru
2532/1996/1, irrizulta illi I-konvenuti Perit Paul Camilleri u
Dottoressa Fiorella de Marco, tramite nies inkarigati
minnhom, waqqghu I-bini de quo;

Illi f°dan is-sens, nhar id-9 ta’ Mejju 2002, I-atturi odjerni
intavolaw actio spolii (Prim> Awla — Citazzjoni Numru
533/2002/1) fil-konfront tal-konvenuti konjugi Camilleri, u
li permezz taghha talbu lill-Onorabbli Qorti:

I. Tiddikjara u tiddeciedi li I-konvenuti kkommettew
spoll vjolenti u klandestin fil-konfront tal-istess atturi;

Ii.  Tikkundanna lill-konvenuti jirrintegraw lill-atturi fil-
pussess, godiment u wuzu tal-imsemmija zewgt
ikmamar li minnhom gew spoljati;

ii.  Tikkundanna lill-konvenuti jirripristinaw  I-istess
zewgt ikmamar fl-istat originali taghhom gabel ma sar
I-ispoll;

iv. Tiffissa terminu qasir u perentorju sabiex isiru X-
xogholijiet necessarji  ghall-finijiet tad-domanda
numru 3;

v. Tinnomina perit biex taht id-direzzjoni u sorveljanza
tieghu jsiru I-istess xogholijiet;

vi. Fkaz illi t-terminu stabbilit jghaddi inutilment
tawtorizza lill-atturi jattwaw I-istess xogholijiet a
spejjez tal-konvenuti;

Bl-ispejjez kontra I-konvenuti u b’riserva ghal kull azzjoni
ohra, kompriza dak ghad-danni u ghas-subizzjoni.

Illi fis-sentenza tas-26 ta’ Ottubru 2009 (kopja annessa u
mmarkata bhala Dok °‘B’), |-Onorabbli Qorti galet illi
“ghalkemm hemm xi dubju jekk I-atturi kellhomx il-pussess
fiziku tal-kmamar, jidher li kien ghandhom access ghalihom,
u jirrizulta mill-provi illi huma kellhom i¢-¢wievet tagiihom
fil-mument li twaqqgg#u I-kmamar ”;

Illi di piu, fis-sentenza taghha, il-Qorti kompliet tghid li
ghandu jinghad ukoll li “mhumiex gustifikati |-konvenuti

)

jeccepixxu illi kmamar twaqggsu fuq ordni ta’ awtorita
kompetenti ghaliex dik I-ordni hija res inter alios acta g#all-
attur u ma tippregudikalux l-azzjoni tieghu ”;

I1li madankollu, din il-Qorti, fit-tieni sentenza citata,
akkoljiet I-eccezzjoni tal-konvenuti, u senjatament illi I-actio
spolii hija perenta ghaliex irrizulta illi I-kmamar twagqghu
(u allura I-ispoll sar) fis-7 ta” Marzu 2002 filwaqt illi I-
azzjoni giet intavolata fid-9 ta’ Mejju 2002, u ghaldagstant
illiberat lill-konvenuti mill-osservanza tal-gudizzju;

i ghaldagstant I-atturi ghandhom zewg decizjonijiet
gudizzjarji li tnejn jistabbilixxu illi huma kellhom il-pussess
tal-kmamar in kwistjoni u li sehhew zewg azzjonijiet
spoljattivi  fil-konfront taghhom u senjatament 1) il-
pubblikazzjoni tal-att notarili tal-11 ta> Gunju 1996 da parti
tal-konvenuti Gauci u Chetcuti, u 2) it-twaqgqiegh tal-
kmamar in Kkwistjoni da parti tal-konvenuti konjugi
Camilleri nhar is-7 ta> Marzu 2002;

i fic-cirkostanzi u ghal ragunijiet differenti, kif diga’
indikat iktar ‘il fug, l-atturi ma jistghux prezentement
juzufruwixxu mill-imsemmija sentenzi jekk mhux merament
bhala dikjarazzjoni u affermazzjoni tal-agir li sar a detriment
taghhom;

I I-atturi ghandhom interess dirett, attwali u legittimu illi
wara s-sentenzi tad-9 ta’ Frar 2005 u tas-26 ta’ Ottubru
2009, huma jottjenu dikjarazzjoni illi l-agir tal-intimati jew
min minnhom ikkawza danni lill-atturi u li ghaldagstant il-
konvenuti ghandhom ikunu kkundannati ghall-hlas ta’ dawn
id-danni versu l-atturi, liema dikjarazzjoni hija necessarja,
prevja akkoljiment minn din I-Onorabbli Qorti ta’ din il-
kawza, ghall-intavolar ta’ proc¢eduri opportuni ghal-

likwidazzjoni u kundanna ghall-hlas tal-istess kontra I-
konvenuti jew min minnhom;

I1li ghalhekk kellha ssir din il-kawza;

Ii I-atturi jafu b’dawn il-fatti personalment;

Ghaldagstant, jghidu ghalhekk il-konvenuti ghalfejn dina I-

Onorabbli  Qorti  m’ghandhiex, prevja kwalunkwe

dikjarazzjoni, provvediment u ordni necessarja u opportuna:

1. Tiddikjara u tiddeciedi illi konvenuti jew min minnhom
iIkkawzaw u huma responsabbli ghall-hlas ta’ danni
versu l-atturi;

Bl-ispejjez u bl-ingunzjoni tal-konvenuti ghas-subizzjoni.

Rat id-dikjarazzjoni mahlufa tal-atturi u I-lista tax-xhieda.

Rat ir-risposta guramentata prezentata mill-konvenuti

Pacifico Gauci, Mario Gauci, Raymond Gauci u Margaret
Chetcuti fil-31 ta’ Mejju 2010 fejn eccepew:

1. [li t-talbiet attrici huma nfondati fil-fatt u fid-dritt;

2. Ili minghajr pregudizzju din l-azzjoni hija preskritta
skond il-Ligi;

3. Ili minghajr pregudizzju ghall-e¢¢ezzjoni suesposta,

din l-azzjoni hija irrita u vessatorja ghall-ahhar stante
li I-mertu diga’ gie deciz fis-sentenza referenza
2532/1996 fl-ismijiet “Lawrence Gauci vs Pacifico
Gauci et” per Imhallef N. Cuschieri;

4, Illi wkoll minghajr pregudizzju I-konvenut Pacifico
Gauci Db’testment tas-7 ta’ April 2003, ommu
Giovanna mart Carmelo Gauci kienet halliet bhala
prelegat fi proprjeta’ assoluta lilu I-kmamar fis-sit u
fl-area tal-proprjeta’ mertu ta’ din il-kawza, u dan kif
deskritt ahjar fit-tieni artikolu tal-istess testment li
jagra hekk: “It-testatrici ged thalli b'titolu ta’
prelegat fi proprjeta’ assoluta lil binha Pacifico zewgt
ikmamar li huma maqgtugzin minn mad-dar tag#iha fil-
Wardija jisimha Carmel House, f'Safsafa Road il-
Wardija fil-limiti ta’ San Pawl il-Bahar liema zewgt
ikmamar ghandhom access separat minn Trig is-
Safsafa u huma tal-kejl ta’ circa tlieta u erbg#in punt
erbatax metri kwadri (43.14 m.k.) kif ukoll porzjoni
diviza ta’ art quddiem I-imsemmija zewgt ikmamar,
tal-kejl ta’ circa din il-porzjoni ta’ (71.93 m.k.)
wiefed u sebg#in punt tlieta u disgiin metri kwadri
kif tidher fug il-pjanta hawn annessa markata
dokument “A”, u dan avolja t-testatrici taf illi |-
proprjeta’ mhux kollha tagiha u ghalhekk dan hu
prelegat di cosa altrui ”, u I-istess attri¢ci Mary Doris
sive Doris mart l-attur Lawrence Gauci resget ghall-
kuntratt tal-immissjoni fil-pussess fit-30 ta” Mejju
2009 meta gie dikjarat b’mod assolut li hi fost il-
werrieta |-ohra nkluzi I-konvenuti Mario Gauci,
Raymond Gauci u Margret Chetcuti, resget u ghamlet
I-immissjoni fil-pussess tal-legati kollha mhollija fit-
testment imsemmi meta Giovanna mart Carmelo
Gauci, “halliet b'titolu ta’ prelegat lil binha Pacifico
Gauci zewgt ikmamar li huma maqtugzin minn mad-
dar taghha fil-Wardija, jisimha Carmel House
f’Safsafa Road il-Wardija, limiti ta’ San Pawl il-
Bahar, liema zewgt ikmamar ghandhom access minn
triq is-Safsafa u huma tal-kejl ta’ circa tlieta u
erbghin punt wiefed erbgra metri kwadri (43.14 m.k.)

kif ukoll porzjoni diviza ta’ art quddiem I-imsemmija
zewgt ikmamar tal-kejl ta’ circa wiesed u sebg#in
punt disgha tlieta metri kwadri (71.93 m.k.). It-
testatrici ddikjarat illi hija kienet taf illi permezz ta’
din id-dispozizzjoni testamentarja hija kienet gegida
taghimel legato di cosa altrui izda xorta wa#da hija
riedet u ordnat illi dan il-legat jigi ezegwit fl-intier
tieghiu ”, u ghalhekk aktar u aktar it-talba tal-atturi hija
infondata u irrita;

5. [li I-eccezzjoni suesposta tapplika b’mod intier ukoll
fil-konfront tal-konverruti I-ohra Raymond Gauci,
Mario Gauci u Margaret Chetcuti;

6. Salv eccezzjonijiet ulterjuri.

Bl-ispejjez kontra l-atturi li minn issa ged jigu ngunti ghas-
subizzjoni.

Rat id-dikjarazzjoni mahlufa tal-konvenuti Pacifico Gauci,
Mario Gauci, Raymond Gauci u Margaret Chetcuti u I-lista
tax-xhieda.

Rat ir-risposta guramentata prezentata mill-Perit Paul
Camilleri u Dottoressa Fiorella de Marco fis-6 ta’ Awissu
2010 fejn eccepew:

FATTI

1. Ili I-fatti dikjarati mill-attur fl-ewwel hames paragrafi
tad-dikjarazzjoni attrici huma riservati billi |-
esponenti ma huwiex edott bl-arrangamenti li kienu
saru bejn il-membri tal-familja Gauci;

2. I |-fatti kif dikjarati fil-hames u sitt paragrafi tad-
dikjarazzjoni attri¢ci huma kontestati billi I-esponenti
ma kkawzaw ebda spoll fil-konfront tal-attur;

3. Illi |-fatti dikjarati mis-seba’ sat-18-il paragrafu tad-
dikjarazzjoni  attrici  ma humiex fatti izda
sottomissjonijiet legali liema sottomissjonijiet huma fi
kwalsiasi kaz kontestati;

4, Illi ghandu jinghad fi kwalunkwe kaz li I-esponenti
ma kkawzaw ebda dannu lill-attur billi pretenzjonijiet
fug il-kamra llegali li kienet tinsab f’ghalqga li kienet
giet akkwistata minnhom, liema kamra giet demolita
fug ordni tal-Awtorita’ ta’ Malta ghall-Ambjent u I-
Ippjanar peress li ma Kkienitx koperta bil-permessi
mehtiega skond il-ligi.

ECCEZZJONUIET

1. Illi t-talbiet attrici huma preskritti bid-dekors tat-
terminu ta’ sentejn stabbilita ghad-danni derivanti
min-negligenza taht l-art. 2153 tal-Kodi¢i Civili;

2. Illi l-azzjoni odjerna, in kwantu hija bazata fuq
decizjonijiet moghtija fid-9 ta’ Frar 2005 u fis-26 ta’
Ottubru 2009 li kienu t-tnejn kawzi ta’ spoll, hija
nfondata fil-ligi stante li azzjoni ta’ danni ma hijiex
kompatibbli guridikament u gudizzjarjament mal-
azzjoni tal-ispoll u konsegwentement ma tistax tistrieh
fuq dikjarazzjoni maghmula fl-azzjoni ta’ spoll stante
li ezami tal-kawzali ta’ kawza tad-danni jinhtieg
necessarjament ezami tad-drittijiet u obbligazzjonijiet
tal-partijiet fil-kawza, b’dan i tali ezercizzju
necessarjament immur lil hinn mir-rekwiziti tal-
azzjoni ta’ spoll, li tistharreg biss fuq I-element
possessorju u mhux fuq drittijiet ta’ natura petitorja;

[lli ulterjorment id-dec¢izjoni moghtija tad-9 ta’ Frar
2005 li fugha wkoll tistrieh 1-azzjoni odjerna hija res
inter alios acta fil-konfront tal-esponenti u ghalhekk
it-talbiet attrici Kif indirizzati lilhom huma nfondati
fil-fatt u fid-dritt;

Ili I-esponenti ma kkawzaw ebda dannu lill-atturi;

[l l-atturi ma sofrew ebda dannu (i) kemm ghaliex il-
fond in kwistjoni ma kienx munit bil-permessi u
ghaldagstant kull vzu li kien gieghed isir kien kontra
I-ligi u ¢-¢ahda ta’ frott illegali ma jista’ gatt jaghti
lok ghall-kawza ghad-danni, (ii) kif ukoll ghaliex I-
atturi ma kien jaghmel ebda uzu mill-kamra de quo
hlief li biha jittanta jfixkel it-tgawdija tal-ghalga da
parti ta’ hutu;

Ii fi kwalsiasi kaz il-garage u I-kamra twaqqgghu fug
ordni mill-Awtorita ta’ Malta ghall-Ambjent u |-
Ippjanat peress li kienu mibnija minghajr permess u
ghaldagstant I-atturi ma jistghux jivvantaw jeddijiet
jew jippretendu kumpens ghal danni minghand I-
esponenti meta ma hemm ebda rabta bejn I-imsemmi
twaqgqiegh u d-danni allegatament imgarrba mill-
atturi;

Ili t-talbiet attrici huma nfondati fil-fatt u fid-dritt u
ghandhom jigu michuda bl-ispejjez kontra taghhom;

Salv eccezzjonijiet ulterjuri jekk ikun il-kaz.

Rat id-dikjarazzjoni mahlufa tal-konvenuti I-Perit Paul
Camilleri u Dottoressa Fiorella de Marco u I-lista tax-
xhieda.

10

Rat [-atti processwali;
Rat I-affidavits u semghet il-provi,

Rat il-verbal tas-seduta tal-10 ta’ Gunju 2015 fejn il-kawza
thalliet ghas-sentenza bil-fakolta’ tan-noti;

Ikkunsidrat:

PRESKRIZZJONI

Il kif gja’ nghad, il-Qorti trid tiddeciedi I-ewwel jekk I-
citat, kif ged jeccepixxu I-konvenuti konjugi Camilleri. II-
konvenuti l-ohra ghalkemm ecécepew il-preskrizzjoni ma
ndikawx liema artikolu ged jinvokaw; izda aktar tard fil-
proceduri, il-konvenuta Josephine Gauci tat ruhha
b’notifikata u aderixxiet mal-ec¢ezzjoni (fol 50).

[ I-artikolu 2153 jghid illi:

2153. L-azzjoni ghall-hlas tal-hsarat mhux ikkagunati b 'reat
taga’ bi preskrizzjoni bl-egfilug ta’ sentejn.

i fil-fatt fil-kawza “Maria Pace pro et noe vs Joseph
Abela”', il-Qorti galet illi: “Ghall-finijiet ta’ preskrizzjoni,
il-/igi u l-gurisprudenza jiddistingwu tliet kwalitajiet ta’
danni:

1. Dawk li jigu minn reati vera u propriji, jigifieri minn
fatti li huma punibbli kriminalment, f'dan il-kaz li
preskrizzjoni Civili hija dik tal-azzjoni kriminali.

! Qorti tal-Kummer¢, 21 ta’ Mejju 1993.

2. Dawk li jigu minn fatti li la huma reati u langas ma
huma inadempjenza kuntrattwali: f’'dan il-kaz il-
preskrizzjoni applikabbli hija ta’ sentejn; u

3. Dawk li jidderivaw minn inadempjenza kuntrattwali;
f’dan il-kaz hija applikabbli I-preskrizzjoni tal-istess
obbligazzjoni. ” 1I-Qorti rriteniet dawn il-prin¢ipji wkoll
f’diversi kawzi ohra in partikolari “Giuseppa
Camilleri et vs Dr. F Frendo”?, “Scicluna vs
Tracey”®, “Bugeja vs Baldacchine”, “Dr. Amadeo
Fava vs Giuseppa Bonnici”® u “Joseph Bugeja vs
Anthony Falzon pro et noe”®.

[1li ma hemmx dubju Ili I-azzjoni li minnha ged jilmentaw I-
atturi fil-konfront tal-konjugi Camilleri sehhet fis-7 ta’
Marzu 2002 kif tindika kjarament is-sentenza fil-kawza ta’
bejniethom deciza minn din il-Qorti (in¢identalment Kif
preseduta) fl-2009. Ghalhekk indubbjament il-perjodu
preskrittiv relattiv kien ghadda ampjament meta giet
intavolata din il-kawza flI-2010. L-argument tal-atturi huwa
li ma setghux jagixxu gabel ghaliex kienet ghaddejja I-
kawza ta’ spoll imsemmija.

Ili 1-Qorti tal-Appell ricentement (fis-26 ta> Gunju 2015)
kellha okkazjoni tiddelibera fug dan il-punt fil-kawza fl-
ismijiet “Francis Spiteri et vs Charles Darmanin et” u
waslet ghall-konkluzjoni illi f’sitwazzjoni simili, il-perjodu
preskrittiv xorta jibda ghaddej minn meta jsehh l-azzjoni li
allegatament tkun wasslet ghad-danni subiti mill-attur:

“llli jinghad ukoll li tant id-dottrina kemm il-gurisprudenza
lokali stabbilew li din il-preskrizzjoni tibda tgfaddi u timxi

2 Vol. XIl, pg 144.
3 Vol. XVIII.151.
*Vol. XXI.1.529.
®Vol. XXIX.11.581.

mill-jum li fih ikun gara I-fatt illecitu li minnu jidderiva d-
dannu u mhux mill-jum meta l-parti leza tigi taf bih (ara
Appell 30 ta’ Mejju 1952, “Carmelo Micallef vs Brigadier
John Belle McCance”, Vol. XXXVI-1-133; Appell 22 ta’
Gunju 1900, “Scicluna nomine vs Trany nomine et”;
Kummerc 31 ta’ Jannar 1935, “Michele Mifsud vs Eugenia
Buhagiar”, Vol. XXIX-I111-92; Pugliese, Parte 1lI, La
Prescrizione Estintiva, para. 63; Laurent, Dto. Civile, Vol.
XXXII, para. 15; Baudry, Vol. XXVIII, Prescrizione, para.
380) ...~ “Billi fil-kaz tal-culpa aquiliana, il-preskrizzjoni
tibda tiddekorri minn meta jigri I-fatt illecitu u mhux minn
meta I-parti #igi issir taf bil-fatt, il-preskrizzjoni fost
ragunijiet ozra tinkiser b att gudizjarju pprezentat f’isem is-
sid jew kreditur innotifikat lil parti I-o%ra li kontra tagzha
wiezed irid ma jhallix timxi I-preskrizzjoni u li minnu jkun
jidner car illi s-sid jew il-kredituri bi zsiebhom izommu |-
jedd tagzhom (artikolu 2128 tal-Kap. 16).”

Il aktar il quddiem il-Qorti galet illi tagbel ma’ dak Ii
kienet galet I-Ewwel Qorti u ¢joe’ illi:

“Japplika wkoll il-principju li I-preskrizzjoni ma tiddekorrix
meta persuna tkun impeduta jew imwagqfa milli tagixxi fil-
kaz fejn l-ezercizzju ta’ azzjoni processwali tiddependi minn
pronunzjament iezor u allura ma jistax jiddekorri I-perjodu
preskrittiv (“Xuereb vs Zammit”, App Kumm 09/03/1994).
Din l-ahhar sentenza galet hekk: ... meta tkun sentenza tal-
Qrati li tozloq id-dritt ta’ azzjoni, isegwi, illi l-azzjoni
gudizzjarja tista’ tinbeda biss wara dik is-sentenza u li,
wkoll, minn dik id-data tista " tibda tiddekorri I-preskrizzjoni.
Mentri meta sentenza tkun sempliciment dikjaratorja ta’
x’kienet il-pozizzjoni guridika korretta qabel beda |-
procediment, allura, huwa dagstant iezor car li tali sentenza
m’ghandha ebda rilevanza la ghal meta l-azzjoni tal-

kreditur setghet tigi intavolata u konsegwentement, g/ad-
data li minnha bdiet tiddekorri I-preskrizzjoni.”

Ghalhekk I-e¢¢ezzjoni tal-preskrizzjoni fir-rigward tal-
konjugi Camilleri u I-konvenuta Josephine Gauci
jisthoqqilha li tigi milgqugha.

IL-KONVENUTI L-OHRA

i I-konvenuti |-ohra ghalkemm eccepew il-preskrizzjoni
ma ¢citawx l-artikolu in kwistjoni u allura din il-Qorti in
linea ma gurisprudenza kostanti ma tistax tiehu konjizzjoni
ta’ din l-eccezzjoni.

I1li huwa prin¢ipju akkolt sew fil-gurisprudenza taghna illi
“min ifittex ghad-danni jrid jipprova mhux biss l-att jew
ommissjoni kolpuza izda li dak I-istess att jew ommissjoni
ghandhom konnessjoni ta’ kawza u effett mad-danni
sofferti 7 (Kollezz. Vol XXX plll p142).

i mill-provi jirrizulta abbondantament illi l-atturi ma
kellhom ebda titolu biex jokkupaw I-ambjenti li ged
jilmentaw li tnehhewlhom. Huwa minnu li kellhom pussess
li gie sancit mill-Qorti izda b’dagshekk ma jfissirx i
kellhom xi dritt ta’ proprjeta’ fughom. Jirrizulta in fatti li
permezz tat-testment ¢itat mill-konvenuti Gauci u Chetcuti,
illi I-ambjenti in kwistjoni thallew lilhom u addirittura fl-
2009 saret I-immissjoni fil-pussess anke mill-attri¢i nnifisha.

i I-fatt li [-Qorti fis-sentenza bejn dawn il-partijiet
iddikjarat li sar spoll fil-konfront tal-atturi kien ifisser li
dawn kellnom dritt ghar-reintegrazzjoni fil-pussess. Ma
jfissirx ukoll li sofrew id-danni u mill-provi prodotti ma
jirrizultax li fil-fatt l-atturi sofrew xi danni. L-istess attur fl-
affidavit tieghu a fol. 53 ma jsemmi li sofra ebda danni;
Jghid biss illi xorta baga’ ming#zajr il-kmamar, il-garaxx u |-

mog#dija li kellu u kien igawdi ghaliex twaqqg#u f’Marzu
2007. Fin-nuqgas ta’ prova li fil-fatt I-atturi sofrew xi danni
il-Qorti ma tistax naturalment tilga’ t-talba taghhom ghaliex
min jallega jrid jipprova jew —“Onus probandi incumbit
qui dicit non ei qui negat” kif jghid ¢ar u tond l-artikolu
562 tal-Kodici tal-Procedura u kif gie ripetut diversi drabi
f’diversi sentenzi (“Dr H. Lenicker vs J. Camilleri”, Prim
Awla 31 ta’ Mejju 1972 u “Peter Paul Aquilina vs Paul
Vella”, Appell Inferjuri, 2 ta’ Mejju 1995).

DECIZJONI
Ghal dawn il-motivi, il-Qorti tilga’ l-ewwel eécezzjoni
tal-konjugi Camilleri u I-konvenuta Josephine Gauci u
tiddikjara preskritta l-azzjoni kontra taghhom; tilga’ I-
ewwel e¢¢ezzjoni tal-konvenuti I-ohra u kwindi ti¢had it-
talba attrié¢i.

Bl-ispejjez kontra I-istess atturi.

Moqgrija.

Onor. Joseph Azzopardi LL.D. Mario Debono
Imhallef Deputat Registratur

Onor. Joseph Azzopardi LL.D.
28 ta’ Ottubru 2015



